
ՆԵՐԱԾՈւԹՅՈւՆ 

 
Թեմայի արդիականությունը: Այսօր համաշխարհային զարգացումը 

բնութագրվում է հասարակական կյանքի բոլոր ոլորտներում ընթացող հիմնարար 

փոփոխություններով՝ գիտությունների ինտենսիվ զարգացում, նոր տեղեկատվական 

տեխնոլոգիաներ, ժողովրդավարություն և այլն։ 

ՀՀ նոր սոցիալ-տնտեսական պայմանները ծնել են նոր հասարակական 

պահանջներ աճող սերնդի ձևավորման նկատմամբ, որն իրեն գիտակցում է որպես 

կյանքի ու մշակույթի բարձրագույն արժեք, ակտիվ է ու նախաձեռնող, ունակ է 

վերափոխելու      իրեն   և   շրջապատող      աշխարհը։   Այդ   տեսանկյունից      դպրոցի 

առաջնահերթ խնդիրը պետք է լինի այնպիսի որակյալ կրթության ապահովումը, որը 

կհամապատասխանի պետության , հասարակության և անձի պահանջներին։ 

Կրթության պահանջված որակի ապահովումը դպրոցի գործունեության 

արդյունքի գնահատման հիմնական չափանիշն է և անմիջականորեն կապված է 

կրթության մեթոդաբանության , տեխնոլոգիաների, մանկավարժական կադրերի 

պատրաստվածության բազմակողմանի կատարելագործում, տեխնիկական 

անհրաժեշտ հագեցվածության ապահովումֈ։ Այս համատեքստում հատկապես 

կարևորվում է դպրոցի մեթոդմիավորումների ակտիվ գործունեությունը` որպես 

կրթության գործընթացի արդյունավետության ապահովման, ուսուցիչների 

մասնագիտական կայացման և կրթության որակի բարձրացման կարևորագույն միջոց։ 

Արդյունավետ կրթության կազմակերպման հիմնախնդիրը հուզել է բոլոր 

ժամանակների         մտածողներին՝ հոգեբաններին, մանկավարժներին, 

գիտնականներին, սոցիլոգներին և այլն։։ 

Կան մի շարք ուսումնասիրություններ դպրոցի մեթոդական գործունեության 

հիմնախնդրին նվիրված, սակայն ներդպրոցական համակարգի կառավարման 

սուբյեկտի գործունեության զարգացման և կատարելագործման հիմնախնդիրը դեռևս 

լիարժեք ուսումնասիրված չէ։ 

Դպրոցում մեթոդմիավորման աշխատանքների զարգացմանը և այդ 

համատեքստում ուսուցիչների մասնագիտական գործունեության 

կատարելագործման անհրաժեշտությամբ է պայմանավորված մեր հետազոտության 

կարևորությունն ու հրատապությունը։ 

Ուսումնասիրության     նպատակը` դպրոցում ոսումնամեթոդական 

աշխատանքների կազմակերպման և վերահսկողության գործընթացների 

ուսումնասիրությունն ու վերլուծությունն է, և այդ համատեքստում 

մեթոդմիավորումների գործունեության  նոր մոդելի առաջադրում։ 

Նպատակից   բխում են հետևյալ խնդիրները. 

 Ներկայացնել դպրոցի ուսումնամեթոդական աշխատանքների 

կազմակերպումն ու վերահսկողության ձևերը : 

 Վերլուծել դպրոցի զարգացման գործընթացում մեթոդմիավորների 

գործունեության դերն ու  խնդիրները։ 

 Ուսումնասիրել և վերլուծահամադրաբար ներկայացնել միջ. 

դպրոցներում մեթոդմիավորումների գործունեությունը և մշակել 

 մեթոդմիավորման գործունեության նոր մոդել։ 

Հետազոտության օբյեկտ 

Հետազոտության օբյեկտը ժամանակակից դպրոցում մեթոդմիավորումների 

գործունեությունն է։ 

Հետազոտության առարկա 

Հետազոտության առարկան ժամանակակից դպրոցում մեթոդմիավորումների 

գործունեության արդյունավետ ուղիներն են։ 

                   Հետազոտության մեթոդները 

Հետազոտությունն իրականացրել ենք դիտման, զրույցի, հարցաթերթի և 

դպրոցական փաստաթղթերի ուսումնասիրության մեթոդներով։ 

ԳԼՈւԽ 1 

Ժամանակակից  դպրոցում ուսումնամեթոդական 

աշխատանքների վերահսկողության գործընթացում: 

Մեթոդմիավունների գործունեության դերը: 

 
1.1. Դպրոցի ուսումնամեթոդական աշխատանքների կազմակերպումն ու 

վերահսկողության ձևերը 

 
Կազմակերպումը կառավարման հիմնական գործառույթներից մեկն է, որի 

էությունը կազմակերպության նպատակների իրականացման համար անհրաժեշտ 

միջոցների և պայմանների ապահովումն է: Առանց կազմակերպման հնարավոր չէ ըստ 

ժամանակի ու տարածության, փոխկապակցված իրականացնել կառավարման մյուս 

գործառույթները: Փաստորեն կազմակերպման գործառույթն է ապահովում համատեղ 

աշխատանքի իրականացումը և պայմանավորում է նրա արդյունավետությունը[1, էջ138]: 

Հանրակրթական դպրոցում կրթական գործունեության արդյունավետ 

կազմակերպման, ինչպես նաև զարգացման ծրագրերին աջակցելու և համայնքի հետ 

արդյունավետ համագործակցություն ապահովելու նպատակով ձևավորվում են 

խորհրդակցական մարմիններ` մանկավարժական խորհուրդ, առարկայական 

մեթոդական միավորումներ, ծնողական, աշակերտական, հոգաբարձուների 

խորհուրդներ: Հանրակրթական դպրոցում կարող են ձևավորվել խորհրդակցական կամ 

խորհրդատվական այլ մարմիններ: 

Դպրոցի խորհրդակցական մարմին է մանկավարժական խորհուրդը, որը 

կազմավորվում է մանկավարժական կոլեկտիվի օգոստոսյան առաջին նիստում: Այն 

ձևավորվում է տնօրենի հրամանով` մեկ ուսումնական տարի ժամկետով: 

Մանկավաժական խորհրդի գործունեությունը շատ ընդարձակ է: Այսպես համաձայն ՀՀ 

կառավարության 2010 թվականի հուլիսի 15-ի N 954-Ն որոշման մանկավարժական 

խորհուրդը քննարկում է` հանրակրթական դպրոցի զարգացման ծրագիրը և 

երաշխավորում է այն խորհրդի հաստատմանը: Դպրոցի զարգացման ծրագիրը 

ներկայացվում է դպրոցի գործադիր մարմնի` տնօրենի կողմից: Եվ 

մանկավարժական խորհուրդը կարող է առաջարկություններ ներկայացնել և 

այսպիսով ուղղորդել տնօրենին դպրոցի ուսումնական գործընթացը առավել 

արդյունավետ կազմակերպելու գործում: Մանկավարժական խորհուրդը քննարկում է 

նաև` հանրակրթության պետական չափորոշչին համապատասխան հանրակրթական 

հիմնական ծրագրերի իրագործման հարցերը` սովորողների հակումներին ու 

ընդունակություններին, նրանց կյանքի և առողջության պահպանմանը 

համապատասխան, ուսուցման բովանդակության, սովորողների ուսումնառության 

որակի, նրանց հետ տարվող արտադասարանական և արտադպրոցական 

աշխատանքների կազմակերպման հարցերը, հանրակրթական ուսումնական 

առարկաների չափորոշիչների և ծրագրերի, ուսումնական պլանների նախագծերը, 

ինչպես նաև նոր փորձարկվող դասագրքերը, ձեռնարկները և այլ նյութեր: Այս 

տեսանկյունից օժանդակելով նաև մեթոդական միավորումների գործունեության 

կատարմանը, հանրակրթական դպրոցում կրթական գործընթացին օժանդակող 

խորհրդատվական (տեղեկատվական, հոգեբանական, սոցիալ- մանկավարժական, 

հատուկ մանկավարժական, մեթոդական, առողջապահական և այլ բնույթի) 

ծառայություններ մատուցելու հարցը, ուսումնական գործընթացին վերաբերող այլ 

հարցեր:[2] 

Ուսումնական գործընթացին վերաբերվող այս և այլ հարցերի վերաբերյալ 

մանկավարժական խորհուրդը որոշումներ է կայացնում` հանրակրթական դպրոցի 

աշխատանքային ռեժիմի և աշխատանքային շաբաթվա տևողության, հանրակրթական 

դպրոցի ավագ դասարանի հոսքերի ձևավորման մասին, սովորողներին դասարանից-

դասարան (այդ թվում՝ հանրակրթական դպրոցի կազմում` հիմնական կրթության 2-րդ 

մակարդակից 3-րդ մակարդակ փոխադրվելիս) փոխադրելու, ամառային 

առաջադրանքներ տալու և նույն դասարանում մնալու, ավագ դպրոցի փոխադրական 

դասարաններում տարեվերջյան քննություններ սահմանելու, սովորողներին 

քննություններին թույլատրելու, գովասանագրով պարգևատրելու, որևէ առարկայի 

ուսումնասիրությունից ազատելու, բացակայությունների պատճառով նախատեսված 

քննական առարկաների որոշման և քննությունների անցկացման ժամանակացույցի 

մասին, սովորողներին վերաքննություններ նշանակելու կամ տվյալ ուսումնական 

տարվա դասընթացը 

կրկնելու մասին, հանրակրթական դպրոցի շրջանավարտներին, ըստ կրթական 

մակարդակների ավարտական փաստաթուղթ (վկայական կամ ատեստատ) տալու, 

գերազանցության մեդալով պարգևատրելու, հանրակրթական դպրոցի ուսումնական 

պլանի դպրոցական բաղադրիչի ժամաքանակի բաշխման մասին և ներկայացվում է 

տնօրենի հաստատմանը, հանրակրթական դպրոցի ուսումնական գործընթացին 

վերաբերող այլ հարցերի մասին: 

Որպես մանկավարժական խորհրդի աշխատանքների կազմակերպիչ հանդես 

է գալիս դպրոցի տնօրենը (տնօրենի պաշտոնակատարը), որն ի պաշտոնե խորհրդի 

նախագահն է: 

Հանրակրթական դպրոցում ուսումնամեթոդական աշխատանքներ 

կազմակերպելը միայն բավարար չէ ցանկալի արդյունքի հասնելու համար: 

Անհրաժեշտ է նաև կատարված թե՛ ուսումնական, թե՛ մեթոդական աշխատանքների 

վերահսկողություն: 

Վերահսկողության գործառույթը կառավարման կարևորագույն գործառույթն 

է, առանց որի անհնար է գործնականում արդյունավետորեն իրականացնել 

կառավարման մյուս գործառույթներ[1, էջ 175] : 

Պետական մակարդակում ուսումնամեթոդական աշխատանքների 

վերահսկողությունն իրականացվում է կրթության կառավարման պետական լիազոր 

մարմնի` ԿԳՄՍ-ի նախարարության կողմից: Նախարարության կից գործում է ՀՀ 

կրթության տեսչական մարմինը, որը վերահսկողության և օրենքով սահմանված այլ 

գործառույթներ իրականացնող ՀՀ կառավարության ենթակա մարմին է: Այն կիրառում 

է պատասխանատվության միջոցներ և հանդես է գալիս ՀՀ –ն անունից: 

Համաձայն «Կրթության պետական տեսչության մասին» ՀՀ օրենքի 

տեսչությունը` ստուգում և ուսումնասիրում է նախադպրոցական, հանրակրթական 

հիմնական, հատուկ ընդհանուր, նախնական մասնագիտական 

(արհեստագործական) կրթական ծրագրեր իրականացնող կազմակերպությունների 

կրթական գործունեությունը՝ անկախ կազմակերպաիրավական ձևից և 

ենթակայությունից, այդ թվում՝ կրթության բովանդակությանը համապատասխան 

կրթական գործընթացի կազմակերպումը, ուսումնական պլանների և առարկայական 

ծրագրերի կատարումը, տարեկան ուսումնական ժամանակացույցերի, 

դասացուցակների պահպանումը, սովորողների և շրջանավարտների գիտելիքների, 

կարողությունների և հմտությունների ստուգման, գնահատման, ամփոփիչ 

ատեստավորման, քննակարգերի, աշխատակարգերի պահպանումը, ընդունելության, 

փոխադրման, տեղափոխման, ավարտման կարգերին համապատասխան՝ 

սովորողների շարժը, ավարտական պետական փաստաթղթերի ստացումը, 

պահպանությունը և բաշխումը, գործավարությունը, հաշվետվությունների 

իսկությունը, պետական կրթական չափորոշիչներին համապատասխան՝ անհրաժեշտ 

ուսումնագիտական, մեթոդական տեղեկատվությամբ, ծրագրերով, դասագրքերով, 

ուսումնական ձեռնարկներով, այլ անհրաժեշտ փաստաթղթերով 

ապահովվածությունը, կրթության որակի նկատմամբ հաստատությունների 

կանոնադրական պահանջների կատարումը, հաստատությունների կառավարման 

մարմինների լիազորությունների իրականացումն ու պահպանումը, կազմում է 

հաշվետվություններ տեսչության (այդ թվում` դրա տարածքային մարմինների) 

գործունեության արդյունքների մասին և այդ հաշվետվությունը ներկայացնում է 

լիազոր մարմին[3] : 

Անդրադառնալով ներդպրոցական վերահսկողությանը նշենք, որ վերջինիս 

նպատակն է ստանալ ամբողջական և համակողմանի տեղեկատվություն դպրոցում 

ուսումնամեթոդական գործընթացի վիճակի մասին և առաջացող խնդիրները լուծելու 

համար ժամանակին անհրաժեշտ փոփոխություններ կատարել[4] : Ներդպրոցական 

վերահսկողությունը նաև դիտարկման, հաշվառման, ստուգման և դրանց 

արդյունքների վերլուծության ամբողջություն է: Նրա էությունն է ճանաչել 

մանկավարժական աշխատանքի իրական վիճակը, ստանալ ինֆորմացիա այդ մասին, 

վերլուծել ու պարզել, թե այդ աշխատանքը և նրա առանձին մասերը որքանով են 

համապատասխանում դպրոցի ժամանակակից խնդիրներին, ինչպես են 

կենսագործվում ուսումնական ծրագրերը, և ինչ է անհրաժեշտ այն կատարելագործելու 

համար: 

Առանց վերահսկողության հնարավոր չէ բացահայտել 

ուսումնադաստիարակչական գործընթացի թերությունները և դրանց հաղթահարման 

ուղին գտնել: Այս տեսանկյունից պետք է նշել, որ վերահսկողությունը թերևս նույնքան 

կարևոր է, որքան կազմակերպումը, որպես գործառույթ: Յուրաքանչյուր 

ուսուցիչ աշակերտին առաջադրանք տալուց հետո ստուգում է դրանց կատարումը, 

վերհանում սխալները, վերլուծում և այդպիսով հանդես գալով և՛ որպես 

ուսումնադաստիարակչական գործընթացի կազմակերպող, և՛ որպես այդ գործընթացը 

վերահսկող: Նույն այս սկզբունքով է գործում ներդպրոցական վերահսկողության 

շրջանակներում դպրոցի ղեկավարը. նա հանդես է գալիս և՛ որպես ներդպրոցական 

վերահսկողության կազմակերպիչ, և՛ որպես վերահսկող: Նա ձգտում է նախ ստանալ 

օբյեկտիվ պատկերացում ուսումնադաստիարակչական գործընթացի վերաբերյալ, 

կատարել նրա համակողմանի վերահսկում, այսինքն` ուսումնասիրում և վերլուծում 

է, ապա այդ հետևությունների հիման վրա կազմակերպում է համապատասխան 

աշխատանք[5, էջ 4]: 

Համակարծիք ենք, որ ժամանակակից դպրոցին առաջադրված խնդիրների 

լուծման համար անհրաժեշտ վերահսկողությունը պետք է լինի. 

1. բազմանպատակ-այսինքն՝ ուղղված պետք է լինի տարբեր հարցերի 

ստուգմանը (ուսումնադաստիարակչական, մեթոդական, գիտահետազոտական և 

փորձարարական գործունեություն, դպրոցի ուսումնանյութական բազայի 

կատարելագործում, սանիտարահիգիենիկ պահանջների կատարում, 

անվտանգության տեխնիկայի պահպանում և այլն), 

2. բազմակողմանի-նշանակում է միևնույն առարկայի նկատմամբ 

վերահսկողության տարբեր ձևերի և մեթոդների կիրառում (ֆրոնտալ, թեմատիկ, 

ուսուցչի գործունեության անհատական վերահսկողություն և այլն), 

3. բազմաստիճան-միևնույն առարկայի վերահսկողությունը վարչական 

մարմինների տարբեր մակարդակներով (ուսուցչի աշխատանքը կրթական 

գործընթացում վերահսկում են տնօրենը, փոխտնօրենները, մեթոդական 

միավորումների նախագահները, մարզի Կրթության վարչության ներկայացուցիչները 

և այլն)[6, էջ 1]: 

Ընդհանրապես խոսելով վերահսկողության մասին՝ անհրաժեշտ է տարբերակել 

վերահսկողության ձևերը: 

Վերահսկողության ձևը վերահսկողության կազմակերպման եղանակն է: 

Համաձայն ենք Գոհար Ափոյանի հետ, ով գտնում է, որ ներկայումս ներդպրոցական 

վերահսկողության ձևերի դասակարգման հիմնախնդիրը մնում է վիճելի, մի 

հանգամանք, որը հաստատում է տվյալ հիմնախնդրի առկայությունը 

մանկավարժության տեսության և պրակտիկայի մեջ[7,էջ 210] : Այսպես, օրինակ, Մ.Լ. 

Պորտնովը առանձնացնում է վերահսկողության երեք տեսակ` նախնական, ընթացիկ, 

արդյունքային[8,էջ 83-91,143]: Ն.Ա. Շուբինը, միավորելով ձևերն ու մեթոդները մեկ 

դասա¬կարգման մեջ. տալիս է նրանց հետևյալ համադրումը` ընդհանուր նախնական, 

անհատական, թեմատիկ, համընդհանուր և հրատապային- ընդհանրացնող[9,էջ 206]: 

Տ.Ի. Շամովան տալիս է և՛ կառուցվածքային, և՛ տրամաբանական, և՛ գործնական 

առումով առավել օպտիմալ դասակարգումը` թեմատիկ և համընդհանուր 

վերահսկողություն[10,էջ 64] : 

Ըստ մեզ առավել ամբողջական է Տ. Ն. Մակարովայի դասակարգումը, 

համաձայն որի ըստ անցկացման պարբերականության՝   վերահսկողությունը կարող 

է լինել՝ 

1. Մուտքային (իրականացվում է ուսումնական տարվա սկզբին), 

2. Նախնական (ամփոփիչ ստուգողական աշխատանքներից առաջ, 

ավարտական դասարանների քննություններից առաջ, նոր ուսումնական տարվան 

դպրոցի պատրաստականության ստուգում` ստուգվում են թեմատիկ պլանները, 

դասերի անցկացման համար նախատեսված ուսումնական նյութերը), 

3. Ընթացիկ (տարվա ընթացքում թեմաների ուսումնասիրությունից հետո, 

կիսամյակային ամփոփիչ աշխատանքների արդյունքները): Յու. Ամիրջանյանը ևս 

ընթացիկ վերահսկողությունը կապում է դասերի դիտման, լսման, սովորողների 

գիտելիքների, կարողությունների ու հմտությունների, նրանց կատարած աշխատանքի 

ստուգման հետ: 

4. Միջանկյալ (տարեվերջին փոխադրական դասարաններում), 

5. Ամփոփիչ (քննությունները ավարտական դասարաններում, տարեկան 

աշխատանքների արդյունքները): Իսկ ըստ ստուգվող առարկաների (օբյեկտների) 

վերահսկողության կազմակերպման եղանակի կրթական հաստատություններում 

կիրառվում են վերահսկողության 6 տարբեր ձևեր՝ 

 անհատական վերահսկողություն: 

Նպատակն է ստուգել մեկ ուսուցչի կամ ուսուցիչների խմբի գործունեությունը 

որևէ կոնկրետ հարցում[4] : Յու. Ամիրջանյանը այս վերահսկողության տեսակին 

տվել է ընտրովի այցելություն դասին անվանումը, որը իրականացվում է դպրոցի 

տնօրենի կամ ուսմասվարի կողմից` առանց զգուշացման[11,էջ 436] : 

 դասարանական- ընդհանրացնող: 

Նպատակն է պարզել տարբեր ուսուցիչների ազդեցությունը տվյալ դասարանի 

աշակերտների վրա[4]: Ըստ Յու. Ամիրջանյանի դիտարկման այս տեսակը 

հնարավորություն է տալիս հասկանալ, թե ինչու մի առարկա լավ են սովորում, մյուսը` 

ոչ: Իրականացնում են դպրոցի տնօրենը և ուսմասվարը: 

 առարկայական-ընդհանրացնող, որը ենթադրում է կոնկրետ առարկայի հետ 

կապված վերահսկողական աշխատանքներ: Այս տեսակի դեպքում ըստ Յու. 

Ամիրջանյանի դպրոցի ղեկավար կազմը կարող է իրենց հետ դասալսման տանել նաև 

տվյալ առարկայի մանկավարժական վարպետություն ունեցող ուսուցչի: 

 թեմատիկ- ընդհանրացնող: Նպատակն է համախմբել մանկավարժական 

կոլեկտիվը որոշակի մանկավարժական խնդիրների լուծման համար[4] : 

Յու. Ամիրջանյանը առանձնացնում է նաև` դպրոցի ղեկավարների զուգահեռ 

այցելությունները տվյալ առարկայի միևնույն թեմայի և տարբեր ուսուցիչների 

դիտարկման համար, տարբեր փաստաթղթերի ստուգումը, ուսուցիչների հետ 

զրույցների կազմակերպումը և բրիգադային ստուգումը: 

Իսկ Տ. Ն. Մակարովան առանձնացնում է նաև շրջադիտման և համալիր- 

ընդհանրացնող վերահսկողության տեսակները[12,]: 

Ընդհանուր առմամբ որպես ներդպրոցական վերահսկողության առարկա 

հանդես են գալիս կրթական գործունեության հետևյալ տեսակները. 

1. Ուսումնադաստիարակչական աշխատանքը: 

Ուսումնադաստիարակչական աշխատանքը ուսումնական հաստատության 

կրթական գործունեության հիմնական տեսակն է: Այն ներառում է ուսումնական 

պարապմունքների կազմակերպումը և իրականացումը, սովորողների տեսական և 

գործնական պատրաստականության աստիճանի գնահատումը ընթացիկ և ամփոփիչ 

վերահսկողության ժամանակ, ուսուցիչների կողմից Կրթության նախարարության 

նորմատիվ ակտերի պահանջների կատարումը սովորողների և դպրոցական 

փաստաթղթերի հետ աշխատելիս: Ուսումնական հաստատությունում 

ուսումնադաստիարակչական աշխատանքը անմիջականորեն կանոնակարգող 

փաստաթղթերն են ուսումնական պլանները և ուսումնական ծրագրերը՝ մշակված 

պետական կրթական չափորոշիչների և շրջանավարտների որակավորման 

պահանջների հիման վրա: 

Ուսումնադաստիարակչական աշխատանքի վերահսկողության հիմնական 

տարրերն են`պարտուսի կատարումը, ուսումնական առարկաների դասավանդման 

վիճակը, սովորողների գիտելիքների, կարողությունների, հմտությունների որակը, 

մանկխորհի, խորհրդակցությունների որոշումների կատարումը, դպրոցական 

փաստաթղթերի վարման որակը, նախատեսված մինիմումի և ծրագրերի կատարումը, 

քննությունների նախապատրաստումը և անցկացումը: Այս ամենի վերահսկողության 

գործընթացը իրականացվում է դպրոցի տնօրենի և նրա տեղակալների կողմից: 

Այսպես ուսումնական աշխատանքների գծով փոխտնօրենը, որպես 

ուսումնական գործընթացի կազմակերպիչ` պատասխանատու է հաստատությունում 

ուսումնադաստիարակչական գործընթացի կազմակերպման, ուսումնական ծրագրերի 

կատարման, դասավանդման որակի և սովորողների` կրթական չափորոշիչներով 

սահմանված գիտելիքների, կարողությունների և հմտությունների առնվազն 

պարտադիր նվազագույն մակարդակի ապահովման համար, հսկողություն է 

իրականացնում ուսումնադաստիարակչական աշխատանքի ընթացքի, սովորողների 

առաջադիմության և վարքի նկատմամբ, կանոնակարգում սովորողների

 ուսումնական ծանրաբեռնվածությունը, ուսումնական 

հաստատության տնօրենի հետ համատեղ իրականացնում է հաստատության 

ուսումնադաստիարակչական աշխատանքների մեթոդական ղեկավարումը, 

ապահովում է կրթության պետական կառավարման լիազորված մարմնի և 

տարածքային կառավարման մարմնի՝ Հայաստանի Հանրապետության 

օրենսդրությանը չհակասող հանձնարարականների կատարումը [13]: 

Դպրոցի ուսումնական աշխատանքների գծով փոխտնօրենը կազմում է 

ուսումնական պարապմունքների դասացուցակը և ուսումնադաստիարակչական 

աշխատանքների վիճակի մասին հաշվետվություններ [13] : 

2. Մեթոդական աշխատանքը: 

Մեթոդական աշխատանքը ուսումնական հաստատությունում 

մանկավարժական կոլեկտիվի և դպրոցի ղեկավարության գործունեության 

հիմնական ձևերից մեկն է: Նրա գլխավոր խնդիրներն են՝ մեթոդաբանության 

կատարելագործում, անցկացվող բոլոր ուսումնական պարապմունքների որակի և 

արդյունավետության բարձրացում, ղեկավարող և դասավանդող անձնակազմի 

մանկավարժական վարպետության բարձրացում, կրթական գործընթացի 

կազմակերպման և ապահովման կատարելագործում: 

Մեթոդական աշխատանքի կենտրոնը մեթոդական միավորումն է(Մ/Մ)[6,էջ 
 

6]: 

Մեթոդմիավորումների աշխատանքի վերահսկողության պատասխանատուն 
 

մեթոդմիավորումների նախագահներն են` փոխտնօրենի անմիջական 

ղեկավարությամբ: Դպրոցի ուսումնական աշխատանքների գծով փոխտնօրենի 

գործառույթների մեջ է մտնում առարկայական մեթոդական միավորումների 

աշխատանքների ղեկավարումը, մանկավարժական աշխատանքի արդյունավետ 

փորձի ընդհանրացումը և տարածումը, ուսուցման նոր մեթոդների ներդրմանը 

աջակցելը, գիտության և մանկավարժության նորագույն նվաճումներին 

ուսուցիչներին հաղորդակից դարձնելը: 

Հանրակրթական դպրոցի տնօրենի և դաստիարակչական գծով փոխտնօրենի 

հետ միասին հրավիրում է առարկայական մասնախմբերի ղեկավարների 

խորհրդակցություն, պլանավորում է նրանց աշխատանքային տարեկան 

գործունեությունը՝ դպրոցում ուսումնադաստիարակչական աշխատանքները 

արդյունավետ     կազմակերպելու     և դասավանդման արդյունավետությունը 

բարձրացնելու նպատակով: Բացի այդ առարկայական մասնախմբերի 

գործունեության տարեկան հաշվետվությունն է լսում և տալիս է վերջնական 

գնահատական: 

3. Փորձարարական և գիտահետազոտական աշխատանքը: 

Այն կազմակերպվում և անցկացվում է գործող ղեկավարող փաստաթղթերին 

համապատասխան: 

Ուսումնական հաստատություններում փորձարարական և 

գիտահետազոտական աշխատանքի հիմնական ձևերից են` գիտահետազոտական 

աշխատանքի կատարում (հիմնական, որոնողական, կիրառական), դասագրքեր, 

ձեռնարկներ, մենագրություններ, ատենախոսություններ, հոդվածներ, գիտական 

հաշվետվություններ, գրախոսություններ և եզրակացություններ գրելը, 

կանոնադրությունների նախագծերի, դրույթների, հրահանգների, այլ նորմատիվ 

փաստաթղթերի մշակում և այլն: 

Առանձնացվում են փորձարարական և գիտահետազոտական աշխատանքի 

որակի գնահատման որոշ չափանիշներ, որոնցից են` նորարությունների գիտական 

հիմնավորվածության աստիճանը, նորարարությունների արդյունքը, 

մանկավարժների գիտական կրթվածության աստիճանը, սովորողների 

գիտահետազոտական գործունեությունը և այլնը: 

Վերը նշված կետերի վերահսկողությունը դպրոցում իրականացվում է 

տնօրենի, նրա տեղակալների, մանկավարժական խորհրդի կողմից: 

Տ.Ն. Մակարովան առանձնացնում է նաև սովորողների հետ 

արտադասարանական դաստիարակչական աշխատանքը: Վերջինս կրթական 

գործընթացի բաղկացուցիչ մասն է և վերահսկվում է հետևյալ ուղղություններով` 

սովորողների դաստիարակվածության աստիճանը, դասղեկական աշխատանքի 

որակը, ծնողների մասնակցությունը դաստիարակության գործընթացին, 

համադպրոցական միջոցառումների անցկացման որակը, ռազմահայրենասիրական 

մասսայական աշխատանքներ, լրացուցիչ կրթության կազմակերպման և 

պարապմունքների որակը, բարոյական և գեղագիտական դաստիարակության 

կազմակերպում, պրոֆիլակտիկ աշխատանք մանկավարժորեն բարձիթողի 

երեխաների հետ: Դպրոցի դաստիարակչական աշխատանքների կազմակերպիչը 

վերահսկողություն է իրականացնում սովորողների արտադասարանական 

աշխատանքների նկատմամբ` դպրոցի տնօրենի անմիջական ղեկավարությամբ: 

Ներդպրոցական վերահսկողության վերջին փուլը նրա արդյունքների 

ամփոփումն ու որոշումների ընդունումն է, ինչը տրամաբանական է, քանի որ 

ներդպրոցական վերահսկողությունը ինքնանպատակ չէ, այլ նպատակաուղղված է 

ուսումնադաստիարակչական աշխատանքի կարգավորմանն ու 

կատարելագործմանը: Այս փուլում հավաքված ինֆորմացիայի ամփոփումից, 

վերլուծությունից հետո արդյունքները քննվում են խորհրդակցություններում, 

ժողովներում կամ մեթոդմիավորման նիստերում և այդ քննարկումների հիման վրա 

մշակվում են հանձնարարություններ, ընդունվում են որոշումներ[5, էջ 20] : Այսինքն` 

արդյունքների մշակումը, ըստ էության, լինելով վերահսկողության կոնկրետ շրջանի 

վերջին փուլ, միաժամանակ դառնում է հետագա աշխատանքի պլանավորման հիմք: 

Ընդհանրացնելով վերոհիշյալը` կարելի է փաստել, որ ներդպրոցական 

վերահսկողությունը, դպրոցում ուսումնադաստիարակչական աշխատանքին 

զուգահեռ շարունակական գործընթաց է, որը հիմք է դառնում դպրոցում 

աշխատանքների հետագա պլանավորման համար ֈ 

 

 

 

1.2. Դպրոցի զարգացման գործընթացում մեթոդմիավորների գործունեության դերն ու 

խնդիրները 

 
Ժամանակակից հասարակության գոյությունն անհնար է առանց կրթության 

համակարգի լիարժեք և արդյունավետ գործունեության։ . 

Դպրոցը զարգացող սոցիալական համկարգ է, որը փոփոխվում է ժամանակի 

ընթացքում, ուստի նրա ռազմավարությունը շարունակ վերանայման կարիք ունի, և 

գաղտնիք չէ, որ պատմական յուրաքանչյուր ժամանակաշրջանում կրթության 

գերակայությունները փոխվում են, և ամեն անգամ, « ի՞նչ է նշանակում կրթված մարդ 

լինել»    հարցը    տարբեր    իմաստ    և        բովանդակություն    է    ձեռք    բերումֈ    Սա 

պայմանավորված է այն առաքելությամբ, որն ստանձնել է կրթությունը[14,էջ 12]ֈ 

«Կրթության մասին» ՀՀ օրենքում ասվում է, որ դպրոցում ուսուցումը 

նպատակաուղղվում է սովորողների լեզվամտածողության , տրամաբանության 

ստեղծագործական և վերլուծական մտածողության, ուսումնառության և 

աշխատանքային հմտությունների ձևավորմանն ու զարգացմանը, ազգային և 

համամարդկային արժեքներին հաղորդակցմանը[15]ֈ 

Ժամանակակից մանկավարժությունը, որն ընդուված է անվանել 

նորարարական կամ անցման շրջանի մանկավարժություն, նպատակ ունի 

մանկավարժական ողջ գործընթացը ժամանակակից կյանքի պահանջներին 

համապատասխանեցնելու, դարձնելու այն առավելագույնս անձնակենտրոն, 

աշակերտակենտրոն։

ժամանակակաից մանկավարժությունը բացի բուն առարկայական և 

մասնագիտական կրթություն ապահովելու խնդրից ունի մեկ այլ կարևոր խնդիր՝ 

սովորողներին արդեն դպրոցական նստարանից ընդգրկել բազմապիսի 

հասարակական հարաբերությունների մեջ՝ ձևավորելով համագործակցային և 

ինքնուրույն      որոշումներ      կայացնելու և այդ որոշումների համար 

պատասխանատվություն կրելու կարողություններ և հմտություններ։ 

Այսօր, երբ փոփոխվում ու վերակառուցվում են մեր հասարակության բոլոր 

ոլորտները, փոփոխվում են նաև կրթական համակարգում առաջացած խնդիրներըֈ Ի 

պատասխան տեղեկատվական դարի մարտահրավերների՝ Հայաստանի 

հանրապետության կրթական համակարգում տեղի են ունեցել մի շարք էական 

փոփոխություններ, զարգանում են կրթական, մանկավարժական տարբեր 

տեխնոլոգիաներ, ուսուցման մեթոդներ։ 

Դպրոցի զարգացման կարևոր պայմաններից մեկը համարում ենք մեթոդական 

միավորումների գործունեության կատարելագործումըֈ Արդի ժամանակաշրջանում 

դպրոցում նորարական մոտեցումների՝ ինովացիաների ներդրման գործընթացում 

զգալիորեն մեծանում է առարկայական մեթոդական միավորումների դերը ՝ կապված 

հատկապես ուսուցման նոր մեթոդիկաների և տեխնոլոգիաների կիրառման հետ։ 

Հայտնի է, որ աշակերտին պետք է հաղորդել բազային գիտելիքներ և ձևավորել 

ու զարգացնել դրանք կիրառելու իրական հմտություններ, ինչպես նաև սեփական 

գիտելիքները լրացնելու կարողություններֈ Այսօր ժամանակակից ուսուցչին 

ներկայացվող պահանջների մեջ մտնում են՝ մասնագիտական իրազեկություն ու 

բարձր պատրաստվածություն[16,էջ 14]: Այստեղ է որ ուսուցչին մասնագիտական-

մեթոդական օգնություն (աջակցություն)   է հարկավոր, քանի որ նա նույնպես կարիք 

ունի իր սեփական գիտելիքները շարունակ լրացնելու, ժամանակակաից 

մոտեցումներին հաղորդակցվելու, ոլորտի առաջավոր փորձի մասին  իրազեկվելու  և  

այլնֈ  Եվ  հենց  այս  խնդիրների  լուծմանն  է  կոչված    դպրոցի մեթոդմիավորման 

գործունեությունը։ 

Ելնելով նշվածից ՝ կարող ենք մեթոդմիավորման խնդիրն այսպես ձևակերպել 

՝ օգնել ուսուցչին՝ արդյունավետ դարձնելու ուսումնական գործընթացը, ապահովելու 

հասարակական     պատվերի որակյալ կատարումը, նպաստելու դպրոցի 

արդյունավետության բարձրացմանըֈ 

Մեթոդական աշխատանքը ուսումնական հաստատությունում 

մանկավարժական կոլեկտիվի և դպրոցի ղեկավարության գործունեության 

հիմնական ձևերից մեկն է[5,էջ 9] ֈ 

Ինչպես նշված է ՀՀ պետական հանրակրթական ուսումնական 

հաստատության առարկայական մեթոդական միավորման Օրինակելի 

Կանոնադրության հինգերորդ գլխի 91-95 կետերի համաձայն.՝ 

1. «Առարկայական մեթոդական միավորումները ստեղծվում են 

հանրակրթական հաստատություններում ուսումնադաստիարակչական 

աշխատանքների արդյունավետ կազմակերպման նպատակով»: 

Մեթոդական միավորումները ստեղծվում են նույն առարկայի երեք և ավելի 

ուսուցիչների առկայության դեպքում: Հակառակ դեպքում ստեղծվում են 

մեթոդմիավորումներ հարակից առարկաների ուսուցիչներից[17] : Կարծում ենք, որ 

վերոնշյալը օրինաչափ է, եթե խոսքը վերաբերվում է հենց տրամաբանական կապ 

ունեցող առարկաներին: Չի կարելի շեղել այս դրույթը մեթոդական աշխատանքները 

առավել համակարգված կազմակերպելու համար: 

Համաձայն ՀՀ կառավարության 2017թ.-ի հուլիսի 6-ի N 801 որոշման առարկայական 

կամ տարրական կրթության մեթոդական միավորումը. 

2. Դասվարների համար ստեղծվում է տարրական կրթության մեթոդական 

միավորում: 

3. Առարկայական կամ տարրական կրթության մեթոդական միավորումը` 

1) քննարկում է հանրակրթական առարկայական չափորոշիչներին 

համապատասխան ուսումնական ծրագրերի, ուսումնական պլանների նախագծերը, 

նոր փորձարկվող դասագրքերը, ձեռնարկները, մեթոդական ձեռնարկները և դրանց 

քննարկումների վերաբերյալ ուսուցիչներին (դասվարներին) տալիս 

երաշխավորություններ. 

2) քննարկում է կրթության առանձնահատուկ պայմանների կարիք ունեցող 

սովորողի անհատական ուսուցման պլանը. 

3) ուսումնասիրում, ընդհանրացնում է մանկավարժական առաջավոր փորձը և 

այն ներդնում գործնական աշխատանքում. 

4) նպաստում է ուսուցիչների (դասվարների) որակավորման բարձրացմանը. 

5) որակավորման տարակարգ չունեցող սկսնակ ուսուցիչներին (դասվարներին) 

նախապատրաստում է ատեստավորման. 

6) կազմակերպում է մասնագիտական և մանկավարժական-մեթոդական 

խորհրդակցություններ, խորհրդատվություններ. 

7) ուսուցիչներին (դասվարներին) հաղորդակից է դարձնում մանկավարժության 

նորագույն նվաճումներին, կազմակերպում է սեմինարներ, մանկավարժական- 

մեթոդական ընթերցումներ. 

8) սահմանված կարգով կազմակերպում է փորձարկվող դասագրքերի 

փորձաքննություն. 

Քանի որ, մեթոդական միավորումները ժամանակակից դպրոցում հանդես են 

գալիս նաև որպես ուսումնական նյութի (դասագրքեր, ձեռնարկներ) ստեղծող և 

գնահատող: Այդ գործընթացը շարունակական է: Հաշվի առնելով այն հանգամանքը, որ 

աստիճանաբար ավելանում և ավելանալու են ուսումնական նյութերը` 

այլընտրանքային դասագրքեր, էլեկտրոնային աղբյուրներ, ձեռնարկներ, շատ կարևոր 

է, որ ուսուցիչն իմանա այն չափանիշները, որոնցով պետք է գնահատի և ընտրի 

ուսումնական նյութը: Գնահատման ընդհանրական չափանիշն այն է, որ ուսումնական 

նյութերը պետք է համապատասխանեն աշակերտների կրթական մակարդակին, 

տարիքային առանձնահատկություններին և այլնին[27, էջ 266] : 

9) մանկավարժական խորհրդում քննարկելուց հետո դպրոցի տնօրենին 

ներկայացնում է առաջարկություն ուսումնական պլանի դպրոցական բաղադրիչի 

ժամերի տնօրինման վերաբերյալ. 

10) կատարում է ուսումնական պլանով սահմանված դասաժամերի նախնական 

բաշխում և առաջարկություն է ներկայացնում դպրոցի տնօրենին. 

11) կազմակերպում է դպրոցական օլիմպիադաներ, առարկայական մրցույթներ և 

այլ միջոցառումներ։ 

4. Տարբեր դպրոցների և ուսուցիչների նախաձեռնությամբ կարող են 

ստեղծվել միջդպրոցական մեթոդական միավորումներ։ 

 Մեթոդմիավորումների համակարգված ու նպատակաուղղված 

գործունեությունը նպաստում է մանկավարժական կադրերի մասնագիտական 

զարգացմանը, մանկավարժական առաջավոր փորձի ներդրմանը և այլնին: 

 Մեթոդական միավորումները դպրոցում իրականացնում են մի շարք 

գործառույթներ և լուծում են բազմաթիվ խնդիրներ: 

Ուսումնասիրելով տարբեր հետազոտություններ [18,19,20] տվյալ հարցի 

վերաբերյալ՝ մենք առանձնացրինք մանկավարժության մեջ ժամանակակից դպրոցում 

առարկայական մեթոդական միավորումների գործունեության հիմնական խնդիրները 

1. Ուսուցչի մասնագիտական զարգացման և կայացման իրականացումը, 

2. Ուսումնագիտական ինովացիոն միջավայրի ստեղծումը, 

3. Ուսուցիչների կորպորատիվ և ինստիտուցիոնալ մշակույթի զարգացում 

4. Ուսումնական առարկաների դասավանդման մեթոդիկայի 

կատարելագործում բովանդակային և տեխնոլոգիական մակարդակներում 

5. Սովորողների ուսման որակի, գիտելիքների յուրացման, 

կարողությունների և հմտությունների ձևավորման մակարդակի բարձրացում 

6. Ուսուցիչների համար գիտական և գիտամեթոդական սեմինարների 

անցկացում 

7. Սկսնակ ուսուցիչների հետ տարվող խորհրդատվական աշխատանք ՝ 

մեթոդական թրեյնինգներ, դասերի վերլուծությունների, գիտագործական 

սեմինարների կազմակերպում, 

8. Առաջավոր մանկավարժական փորձի ուսումնասիրում, ներկայացում և 

ներդրում։ 

Մեթոդական միավորումները կողմնորոշված են լուծել հետևյալ խնդիրները՝ 

1. Ուսուցիչների մասնագիտական կոմպետենտության զարգացում 

2. Կրթական գործընթացի արդյունավետ կազմակերպում, 

ուսումնառության, գնահատման նոր ձևերի, մեթոդների մշակում և ներդրում, որոնք, 

անշուշտ, դրական ազդեցություն կունենան սովորողների կրթության վերջնական, 

ընդհանուր արդյունքների և դպրոցի իմիջի վրա՝ որպես համակարգֈ 

Ըստ Մ.Մ Պոտաշնիկի մեթոդական միավորումների գործունեության 

արդյունքների մակարդակի բարձրացման առումով առանձնացնում է այն խնդիրը, որ 

մեթոդական միավորումը չի դառնում իր կրթական հաստատության զարգացման 

սուբյեկտ, իրական հնարավորություններ չունի ազդելու կրթական գործընթացի վրա 

և ինքնուրույնաբար կառոււցելու և փոխելու մանկավարժական գործունեության 

արդյունքները[21,էջ 167-174]: 

Մեր ուսումնասիրությունների արդյունքում բացահայտվեցին նշված խնդրի 

հիմնական պատճառներըֈ Դրանք են՝ 

1. միավորումների չկորդինացված գործունեությունը, որը չի հանգեցնում 

կրթական գործընթացների ներկա աշխատանքի օպտիմալացմանը, չի ապահովում 

նրանց արդյունավետությունը, միջառարկայական կորդինացիայի ուժեղացումը, 

խնդիրների հաջորդականության, բովանդակության, ուսոուցման և 

դաստիարակության տեխնոլոգիաների զարգացմանը 

2. մանկավարժական առաջավոր փորձի և գիտական նվաճումների 

դանդաղ և անարդյունավետ յուրացումը 

3. դպրոցում մեթոդական միավորումների ոչ ակտիվ մասնակցությունը 

ինովացիոն գործընթացներում(չկա անհրաժեշտ օգնություն հետազոտող 

ուսուցիչներին, նորարարներին, փորձարարներին, գրեթե չեն նախաձեռնում 

ինովացիոն նախագծեր) և այլնֈ 

Դպրոցի մեթոդական միավորումը իրականացնում է այլ գործառույթներ ևս` 

կազմակերպում է մասնագիտական և մանկավարժական-մեթոդական, 

խորհրդակցություններ, խորհրդատվություններ: Սրանց հիմնական նպատակը 

ուսուցիչների իրազեկումն ու ուղղորդումն է: Մեթոդական միավորումը նաև 

ուսուցիչներին ∕դասվարներին∕ հաղորդակից է դարձնում մանկավարժության 

նորագույն նվաճումներին, կազմակերպում է սեմինարներ, մանկավարժական- 

մեթոդական ընթերցումներ, մանկավարժական խորհրդում քննարկելուց հետո 

առաջարկություն է ներկայացնում հանրակրթական դպրոցի տնօրենին` 

ուսումնական պլանի դպրոցական բաղադրիչի ժամերի տնօրինման մասին, 

կատարում է ուսումնական պլանով սահմանված դասաժամերի նախնական բաշխում 

և առաջարկություն է ներկայացնում դպրոցի տնօրենին, կազմակերպում է 

դպրոցական օլիմպիադաներ, առարկայական մրցույթներ և այլ միջոցառումներ: 

Այսինքն մեթոդական միավորումները պետք է ծավալուն աշխատանք տանեն 

դպրոցում աշակերտների զարգացման ուղղությամբ: Եվ այս նպատակով պետք է 

հաճախակի կազմակերպվեն տարբեր բնույթի միջոցառումներ: 

Տարբեր հանրակրթական դպրոցների և ուսուցիչների նախաձեռնությամբ 

կարող են ստեղծվել միջդպրոցական մեթոդական միավորումներ: Սա ըստ մեզ 

կարևոր է փորձի փոխանակմւան և համագործակցային աշխատանքի տեսանկյունից: 

Մեթոդմիավորման աշխատանքը գնահատվում է ինչպես մասնախմբում` հենց 

մասնախմբի անդամների կողմից, այնպես էլ մանկավարժական խորհրդի նիստում, 

ընդ որում` այդ գնահատման համար հիմք է հանդիսանում սովորողների 

գիտելիքների, կարողությունների և հմտությունների մակարդակի վերլուծությունը` 

ըստ նախորդ ուսումնական տարվա ընթացիկ, համադպրոցական, տարածքային, 

նախարարության կողմից անցկացված ստուգողական աշխատանքների, տեսչական 

ստուգումների արդյունքների, իսկ «վերլուծությունները և գնահատումները 

նախատեսված են ուսուցիչների և աշակերտների գործունեության խթանման 

համար»[22,էջ 236]: 

Ուսուցիչների մեթոդական միավորումները համարվում են ներդպրոցական 

կառավարման ենթահամակարգ, որը մեր կողմից դիտարկվում է որպես 

մանկավարժական համակարգի բաղադրիչ և միարժամանակ որպես սոցիալական 

կառավարման ենթահամակարգի  տարատեսակֈ  Այն կառուցվածքային  և 

գործառույթային առումով փոխկապակցված  բաղադրիչների ամբողջություն է, որի 

նպատակը  ուսուցչի ինովացիոն գիտակցության և  ներուժի զարգացումն է, 

դասավանդող առարկայի մեթոդիկայի կատարելագործումը, սովորողների ուսման 

որոակի բարձրացումը, գիտելիքների, կարողությունների, հմտությունների 

յուրացումը և դրանց հիման վրա համապատասխան կոմպետենցիների ձևավորումըֈ 

Փորձը   ցույց   է   տալիս,   որ դպրոցի զարգացմանը նպաստող կարևոր 

գործոններից մեկը առարկայական մեթոդական միավորումների գործունեությունը 

իրական գործնական հիմքերի վրա դնելն էֈ 

Այս համատեքստում առանձնահատուկ նշանակություն է ձեռք բերում 

մեթոդական միավորումների գործունեության սուբյեկտիվացումըֈ Այսինքն՝ 

մեթոդական միավորումները այսօր պետք է դիտարկել որպես դպրոցի զարգացման 

հետ կապված իրական սուբյեկտներֈ 

Ուսուցիչը լինելով կրթական գործընթացի սուբյեկտ,միևնույն ժամանակ 

մեթոդական միավորման անդամ, ապահովում է ինչպես իր մասնագիտական փորձի 

հարստացումը,  այնպես  էլ  խթանում  է  սովորողի  ճանաչողական  ակտիվությունըֈ 

Միևնույն ժամանակ նա ապահովում է նաև դպրոցի զարգացումը նոր գաղափարներով 

ու նախագծերով, այսինքն՝ մասնակցում է արժեքային կողմնորոշումների, 

նպատակների, պայմանների, բովանդակության, միջոցների, մեթոդների, 

ուսումնադաստիարակչական, կառավարման և այլ գործընթացների կազմակերպման 

ձևերի, դպրոցի սոցիալ-հոգեբանական կառուցվածքի որակական փոփոխությունների 

գործընթացին, որի շնորհիվ ձեռք է բերում նախկինից ավելի նշանակալի արդյունքի 

հասնելու ունակություն[23,էջ 75-80]: 

Դպրոցի զարգացման գործում մեթոդական միավորումներ դերը որոշելու 

համար մենք ուսումնասիրել ենք հարցի վերաբերյալ տարբեր հայեցակարգերֈ 

Հետևելով     Ն.Վ.     Կուզմինայի, Վ.Պ. Սիմոնովի, Տ.Ի. Շամովայի 

հայեցակարգային մոտեցումներին [24, 25,26]` դպրոցի կառավարման համակարգը 

մենք դիտարկել ենք որպես կառուցվածքային և ֆունկցիոնալ փոխկապակցված 

բաղադրիչների ամբողջություն, որի շնորհիվ լուծվում են աճող սերնդի կրթության և 

դաստիարակաության խնդիրներըֈ 

Այսպիսով, դպրոցը դիտարկել ենք որպես համակարգ, իսկ մեթոդական 

միավորումը՝ որպես կառուցվածքային բաղադրիչֈ 

Դպրոց կառավարման համակարգի կառուցվածքը բնութագրվում է նրա 

բաղդրիչների  միջև  կապերովֈ  Մեր  հետազոտության  մեջ  առաջնային  պլան  է  մղվել 

դպրոցի կառավարման ենթահամակարգերից մեկի՝ մեթոդական միավորման 

գործունեության նշանակությունը դպրոցի կառավարման մեջֈ 

Ամփոփելով նշենք, որ մեթոդական միավորման գործունեությունն 

անհրաժեշտ է և կարևոր դեր ունի առարկայի դասավանդման մեթոդների կիրառման 

արդյունավետության,        առանձին տեխնոլոգիաներին տիրապետելու, 

մանկավարժական գործունեության խթանման, ուսուցիչների մասնագիտական 

կոմպետենտության, նրա առանձին տարրերի յուրացման համար: 

Որպես մասնագետ` ժամանակակից ուսուցիչը պետք է կարողանա ճշգրտել 

կրթության բովանդակությունը, ձևակերպել ուսուցման նպատակները, դասի 

նախապատրաստական քայլերը, ապահովել աշակերտների գործունեության 

արդյունավետությունը[1,էջ 138]: 

Այսպիսով, մանկավարժների մեթոդական միավորումների ճիշտ 

կազմակերպված գործունեությունը մեծ դեր ունի դպրոցի զարգացման գործընթացում, 

մեթոդական միավորումների՝ որպես դպրոցի զարգացման սուբյեկտների 

գործունեության կատարելագործումը նախագծվող գործընթաց է, որի հիմքում 

ուսուցիչների թիմային աշխատանքի դիրքորոշումն էֈ Դպրոցի մեթոդական 

միավորումների գործունեության բովանդակությունը բազմաշերտ է, այն ներառում է 

ուսուցման ռազմավարությունների ընտրություն, և յուրացման գործընթացի 

արդյունավեըության ուղիների սահմանում, որոնց շնորհիվ ապահովվում է ակտիվ 

ներգրավածությունը դասագործընթացում, ճանաչողական և դրդապատճառային 

ոլորտի  խթանու 

ԵԶՐԱԿԱՑՈւԹՅՈւՆ 

 
 

1. Դպրոցի ուսումնամեթոդական աշխատանքների վերահսկողությունը 

շարունակական գործընթաց է, որը հիմք է դառնում դպրոցում հետագա 

աշխատանքների արդյունավետ կազմակերպման համար: Առարկայական 

մեթոդմիավորումները ստեղծվում են ուսումնադաստիարակչական աշխատանքների 

արդյունավետ կազմակերպման նպատակով, քանի որ առարկայական կամ 

տարրական կրթության մեթոդմիավորումները քննարկում են հանրակրթական 

առարկայական չափորոշիչներին համապատասխան ուսումնական ծրագրերը, 

ուսումնական պլանների նախագծերը, նոր փորձարկվող դասագրքերը, մեթոդական 

ձեռնարկները և դրանց քննարկումների վերաբերյալ ուսուցիչներին (դասվարներին) 

տալիս       երաշխավորություններֈ       Կազմակերպում       է       մասնագիտական       և 

մանկավարժական-մեթոդական ընթերցումներ,խորհրդատվություններ սեմինարներ, 

քննարկում է կրթության առանձնահատուկ պայմանների կարիք ունեցող սովորողի 

անհատական ուսուցման պլանը: Մեթոդմիավորման գործունեությունը չափազանց 

կարևոր է առարկայի դասավանդման, տվյալ առարկայի դասավանդման ընթացքում 

մեթոդների կիրառման , առանձին տեխնոլոգիաներին ծանոթանալու, ուսուցիչների 

մասնագիտական կոմպետենտության, նրա առանձին տարրերի յուրացման համար: 

2. Մեթոդմիավորումները ժամանակակաից դպրոցների համար 

դառնում են զարգացման հիմնական  սուբյեկտներ՝  խթանելով ինովացիաների 

ներդրումն  ուսումնամեթոդական գործընթացում, սովորողների կրթության որակի 

բարձրացումը, ուսուցիչների մասնագիտական որակի  բարձրացումն ու 

գործունեության   դրական   մոտիվացիայի   ապահովումըֈ   Սակայն   մեր   կատարած 

հետազոտությունը մեթոդական միավորումների գործունեության ոլորտում ցույց 

տվեցին , որ մեթոդական միավորումները հիմնականում աշխատում են ավանդական 

մոդելով և այդ գործընթացում առկա են որոշակի խնդիրներֈ 

3. Հետազոտության ընթացքում մեր ուսումնասիրած առարկայական 

մեթոդմիավորումների աշխատանքների վերլուծության արդյունքում 

բացահայտվեցին դրանց գործունեության արդյունավետությունը խոչընդոտող 

հետևյալ գործոնները ՝ մեթոդական միավորումներում քննարկվող հարցերը ոչ միշտ 

են արդյունավետ(բովանդակային առումեվ), առկա են՝ պլանավորված հարցերի 

ձևական բնույթ, ուսուցիչների ստեղծագործական-հետազոտական աշխատանքների 

պասիվ վիճակ , սկսնակ ուսուցիչների ոչ բավարար մասնակցություն 

մեթոդմիավորումների աշխատանքներին, մեթոդմիավորումների ոչ կորդինացված 

գործունեություն ֈ 

 
ինքնակատարել

ագործումֈ 

15. Սովորողների 

առաջադիմության և ուսման 

որակի հայտորոշում, 

արժեհամակարգի 

ձևավորումֈ 

